
 

Gwybodaeth am Grantiau Cymorth Hyfforddiant ar gyfer Ymgeiswyr 2026-2027 

Mae Athrofa Padarn Sant, drwy Gorff Cynrychiolwyr yr Eglwys yng Nghymru, yn 

darparu grantiau i ymgeiswyr sydd wedi’u noddi gan Esgobion yr Eglwys yng 

Nghymru i’w galluogi i hyfforddi.  

Mae faint o arian y byddwch yn ei dderbyn yn dibynnu ar a ydych yn hyfforddi’n 

llawn-amser neu’n rhan amser, ac ar eich amgylchiadau. Rydym yn gwerthfawrogi 

bod dechrau hyfforddi ar gyfer y weinidogaeth yn benderfyniad mawr. Mae’r ddogfen 

hon yn egluro’n glir sut y bydd eich grant yn cael ei gyfrifo a’r swm y byddwch yn 

debygol o’i gael. 

Rydym hefyd yn annog pobl sy’n mynd drwy’r broses ddirnadaeth i gael sgwrs â’r 

Rheolwr Gwasanaethau Dysgu os ydynt yn dymuno trafod eu hamgylchiadau 

personol. 

Mae’r tudalennau a ganlyn yn egluro’r cymorth sydd ar gael a dylid eu darllen ochr 

yn ochr â’r ffurflen gais, a’r cyfraddau cyfredol ar gyfer y flwyddyn academaidd hon. 

Rhaid cyflwyno tystiolaeth ategol fel y nodir yn y ffurflen gais ochr yn ochr â’ch 

ffurflen gais wedi’i chwblhau. Mae’r dystiolaeth ategol ofynnol wedi’i hamlinellu ym 

mhob adran isod.  

Ffurflenni wedi’u cwblhau 

Dylid anfon ffurflenni wedi’u cwblhau at Sharon Hayes; 

sharonhayes@churchinwales.org.uk 

Cysylltiadau Defnyddiol 

Ymholiadau cyffredinol 

Enw Rôl Manylion Cyswllt 

Siân Trotman Rheolwr Gwasanaethau 
Dysgu 

sian.trotman@stpadarns.ac.uk 
 

Kathryn 
Delderfield 

Cyfarwyddwr 
Gweithrediadau 

Kathryn.delderfield@stpadarns.ac.
uk 
 

 

mailto:sharonhayes@churchinwales.org.uk


Ymholiadau ynghylch y ffurflen gais: 

Enw Rôl Manylion Cyswllt 

Rowena Hodge Rheolwr Ariannol rowenahodge@churchinwales.org.uk 
 

Sharon Hayes Swyddog Cyllid sharonhayes@churchinwales.org.uk 
 

 

Ymgeiswyr Amser Llawn 

Ceir tair rhan i’r grant hyfforddi amser llawn: 

• Grant Hyfforddi 

• Grant Plentyn 

• Grant Llety 

Nid yw’r grant hyfforddi’n seiliedig ar brawf modd, ond mae’n bosibl y bydd rhannau 

eraill o’r grant yn cael eu heffeithio gan incwm eich gŵr/gwraig neu bartner. 

Cymeradwyaeth a Thaliad 

Ar ôl i’ch cais gael ei gymeradwyo, byddwch yn cael copi o’r cyfrifiadau sy’n 

ymwneud â’r grant a roddwyd.  

 

Ar gyfer dechreuwyr newydd, bydd rhan gyntaf eich grant yn dechrau ar 31 Awst a 

bydd yn cael ei dalu’n uniongyrchol i’ch cyfrif banc mewn taliadau misol cyfartal 

mewn ôl-ddyledion. Ar gyfer ymgeiswyr presennol, bydd taliad cyntaf eich grant ar 

gyfer y flwyddyn academaidd yn cael ei wneud ar 30 Medi.   

 

Yn eich blwyddyn olaf, bydd y grant a ddyfarnwyd yn cael ei leihau gan 2 fis calendr, 

oherwydd bydd yr ordeiniadau’n cael eu cynnal ym mis Mehefin. 

 

1. Grant Hyfforddi 

 

Mae pawb yn cael y grant hyfforddi, waeth beth fo’u hamgylchiadau. Mae hyn er 

mwyn talu am eitemau fel bwyd, dillad, biliau ffôn symudol a’r gost o redeg car. 

Ar gyfer 2026-27, bydd y grant hwn yn £10,815. 

 

2. Grant Plentyn 

 

Rydym yn cydnabod bod plant yn ddrud! 

 

Gofal plant, dillad, bwyd a gweithgareddau – gyda’i gilydd, mae’r rhain yn costio 

llawer o arian. Am y rheswm hwn, rhoddir grant ar gyfer pob plentyn dibynnol sydd 

gan ymgeisydd.    



Mae grantiau ar gyfer plant dibynnol (gan gynnwys llysblant) ar gael. Mae’r rhain 
yn destun trefniant rhannu costau ar sail incwm eich gŵr/gwraig neu bartner. Gellir 
gweld y manylion llawn yn yr adran ar y trothwy rhannu costau.   
 

I fod yn gymwys ar gyfer y lwfans grant plentyn, rhaid bod gennych blentyn/plant 

dibynnol o dan 18 oed neu mewn addysg llawn amser sy’n cynnwys astudiaethau 

israddedig ar gyfer eu gradd gyntaf. 

 

Os yw plentyn dibynnol yn dilyn astudiaethau israddedig, bydd swm y grant a roddir 

yn 50% o’r gwerth llawn.  

 

Nifer y Plant Grant Fesul Blwyddyn 

Plentyn cyntaf £4,977 

Ail blentyn £4,356 

Plant dilynol £3,733 
 

Er gwybodaeth, nid oes angen datgelu Budd-dal Plant y Llywodraeth ar eich ffurflen 

gais. 

Y dystiolaeth ofynnol: 

• Enw’r plentyn/plant dibynnol 

• Dyddiad geni 

• Tystiolaeth o gofrestriad plentyn dibynnol ar gwrs israddedig 

 

3. Grant Llety 

Mae costau tai yn rhan fawr o daliadau y rhan fwyaf o bobl ac, o’r herwydd, darperir 

grant llety.  

Os ydych yn rhannu tŷ, byddem fel arfer yn disgwyl i chi dalu cyfran o’r costau tai ar 

sail nifer y bobl sy’n rhannu e.e. os ydych yn rhannu gydag un unigolyn, byddai eich 

grant fel arfer yn hanner y costau tai uniongyrchol ac anuniongyrchol; os ydych yn 

rhannu gyda dau unigolyn, byddai eich grant fel arfer yn un rhan o dair o’r costau tai 

uniongyrchol ac anuniongyrchol. 

Nid yw pobl sy’n byw ar safle Athrofa Padarn Sant yn cael grant llety oherwydd nid 

ydynt yn talu unrhyw gostau am eu llety.  

i. Costau Tai Uniongyrchol 

Gall yr ymgeiswyr sy’n gymwys ar gyfer grant llety wneud cais am: 

• Y costau rhentu gwirioneddol a delir (ac eithrio taliadau gwasanaethau) neu 

• Y costau morgais misol gwirioneddol a delir (ar gyfer y rhai sydd â morgais 

llog yn unig, dim ond y llog a delir). 



Er mwyn gwneud cais, bydd angen i chi gyflwyno tystiolaeth o’ch gwariant presennol 

tuag at gostau morgais neu rentu. Uchafswm y swm y gellir gwneud cais amdano 

yw £1,288 y mis. 

Mae mwyafrif yr ymgeiswyr yn aros yn eu tai presennol am gyfnod eu hyfforddiant. 

Mae nifer fach o ymgeiswyr yn symud i fyw at ddibenion yr hyfforddiant. Bydd 

disgwyl i’r ymgeiswyr hyn ganfod llety sy’n briodol ar gyfer maint eu haelwyd, a 

gwneud cais amdano. Gwiriwch â’r Rheolwr Cymorth Dysgu cyn ymrwymo i 

gontract. Os byddwch yn symud i lety sy’n rhy ddrud, mae’n bosibl na fyddwn yn 

talu’r grant llety llawn.   

Er gwybodaeth, os darperir llety i’ch gŵr/gwraig gan yr esgobaeth fel rhan o’u pecyn 

cydnabyddiaeth ariannol, ni ellir gwneud cais am gostau tai uniongyrchol neu 

anuniongyrchol.  

Y dystiolaeth ofynnol: 

• Gwariant presennol tuag at gostau morgais neu rentu dros gyfnod o 3 mis 

(cyfriflen banc) 

• Datganiad Morgais cyfredol 

• Tystiolaeth o gostau rhent wed ei rhannu rhwng rhent, costau gwasanaethau a 
chyfleustodau. 
 

ii. Costau Tai Anuniongyrchol 

Mae’r rhan hon o’r grant yn cwmpasu cyfleustodau. Bydd y swm a gewch yn dibynnu 

ar faint eich tŷ: 

Maint y Tŷ Lwfans Fesul Blwyddyn 

1-2 lofft £2,685 

3 llofft £3,690 

4+ llofft £4,808 

 

Fel arfer, bydd Cynghorau Lleol yn rhoi gostyngiad yn y Dreth Gyngor ar gyfer y rhai 

mewn addysg llawn amser. Bydd yr Athrofa yn darparu llythyr yn cadarnhau bod yr 

ymgeisydd mewn addysg amser llawn y gellir ei ddefnyddio fel tystiolaeth wrth 

wneud cais am y gostyngiad. Os bydd yr ymgeisydd yn cael problemau o ran cael 

gostyngiad yn y Dreth Gyngor, dylai gysylltu â’r Rheolwr Gwasanaethau Dysgu am 

gymorth.   

Y dystiolaeth ofynnol: 

• Dim 

 

4. Rhannu costau 



Os oes gan ymgeisydd ŵr/gwraig neu bartner, mae’n deg bod y costau ar gyfer llety 

a phlant yn cael eu rhannu rhyngddynt. Mae’r trothwy rhannu costau yn seiliedig ar y 

Cyflog Byw Cenedlaethol net sy’n £21,364 ar hyn o bryd. Am bob punt y mae 

gŵr/gwraig neu bartner yn ei ennill (ar ôl treth ac Yswiriant Gwladol) dros y Cyflog 

Byw Cenedlaethol, bydd £0.50 yn cael ei dynnu o gyfanswm y grant llety a’r grant 

plentyn wedi’u cyfuno.   

I wneud cais am Grant Plentyn a Grant Llety, os oes gennych ŵr/gwraig neu bartner, 

rhaid i chi ddatgan cyfanswm eu hincwm trethadwy ar y rhannau perthnasol o’r 

ffurflen gais, gan gynnwys incwm o rent, buddsoddiadau ac unrhyw ffynonellau 

incwm eraill. 

 

Y dystiolaeth ofynnol: 

• P60 diweddaraf 

• Copi o gyfriflenni banc eich gŵr/gwraig neu bartner ar gyfer y tri mis blaenorol 

• Dogfennau i ddangos incwm trethadwy arall a ddatgelwyd nad yw’r P60 yn 

berthnasol iddo. 

 

5. Cap Grant 

Uchafswm y grant blynyddol y bydd unrhyw ymgeisydd yn ei dderbyn yw £37,956. 

Mae hyn yn seiliedig ar werth tâl net a chostau tai blynyddol tybiannol curad.  

6. Treuliau eraill 

 

i. Teithio 

Mae gan bob ymgeisydd (ar wahân i’r rhai sy’n byw ar safle’r Athrofa) yr hawl i 

gael ad-daliad ar gyfer un daith ddwyffordd i Athrofa Padarn Sant, Caerdydd 

bob wythnos yn ystod y tymor. Gallant hefyd wneud cais am deithiau i leoliad 

ac oddi yno, a lleoliadau preswyl. 

Mae gan ymgeiswyr sy’n symud i Gaerdydd o Esgobaeth ar wahân i Landaf yr 

hawl i gael ad-daliad am y costau teithio sy’n cwmpasu 3 taith ddwyffordd o’r 

Athrofa yng Nghaerdydd i’w Hesgobaeth fesul blwyddyn academaidd.  

Anogir yr ymgeiswyr i ddefnyddio trafnidiaeth gyhoeddus lle y bo’n bosibl, y 

bydd y costau’n cael eu had-dalu iddynt. 

 

Lle nad yw’n bosibl defnyddio trafnidiaeth gyhoeddus, bydd y costau teithio 

fesul milltir yn cael eu talu ar raddfa bresennol CThEF, y gellir ei chanfod yn 

Atodiad A. Anogir pobl i rannu ceir hefyd a gellir gwneud cais am 5c y filltir 

fesul teithiwr.   



Bydd treuliau teithio’n cael eu had-dalu ar ôl i ffurflen dreuliau ddod i law, 

ynghyd â’r talebau perthnasol. Bydd y broses yn cael ei hegluro fel rhan o’ch 

cyfnod cynefino.  

Mae treuliau teithio ar gyfer lleoliadau a theithio i leoliadau preswyl yn cael eu 

had-dalu ar wahân a gellir gwneud cais amdanynt drwy Athrofa Padarn Sant 

yn fisol neu’n chwarterol. Ni fydd costau tacsis yn cael eu had-dalu lle mae 

trafnidiaeth gyhoeddus ar gael.  

 

ii. Hyfforddiant 

Bydd yr holl gostau hyfforddi sy’n rhan o’ch llwybr hyfforddi y cytunwyd 

arno yn cael eu had-dalu. Mae hyn yn cynnwys ffioedd ar gyfer eich 

rhaglen academaidd, bwyd a llety tra’n aros yn Athrofa Padarn Sant, 

Caerdydd ac ar leoliadau preswyl. 

Ymgeiswyr Rhan-amser 
 

1.  Grant Hyfforddi 
 
Mae’r grant yn £450 y flwyddyn, a delir mewn tair rhan. Mae hyn yn cwmpasu 
treuliau achlysurol a dalwyd yn ystod yr hyfforddiant fel costau teithio o fewn 
ardal y weinidogaeth a llyfrau.   

 
2.  Treuliau Teithio 

 
Mae gan ymgeiswyr rhan-amser yr hawl i wneud cais am dreuliau ar gyfer 
teithiau i’w lleoliad sydd dros 5 milltir o’u cartref, ar raddfa bresennol CThEF y 
gellir ei chanfod yn Atodiad A. Gall ymgeiswyr hefyd wneud cais am deithio i 
gyfnodau preswyl Athrofa Padarn Sant.   
 
Anogir yr ymgeiswyr i ddefnyddio trafnidiaeth gyhoeddus lle y bo’n bosibl, a 

bydd y costau’n cael eu had-dalu iddynt. 

 

Lle nad yw’n bosibl defnyddio trafnidiaeth gyhoeddus, bydd y costau teithio 

fesul milltir yn cael eu talu ar raddfa bresennol CThEF, y gellir ei chanfod yn 

Atodiad A. Anogir pobl i rannu ceir hefyd a gellir gwneud cais am 5c y filltir 

fesul teithiwr.   

Ni fydd costau defnyddio tacsis yn cael eu had-dalu lle mae trafnidiaeth 
gyhoeddus amgen ar gael.  

 
Ni fydd teithio i weithgareddau arferol ymgeisydd, fel mynychu eu heglwys eu 
hunain, yn cael ei gynnwys.  

 
Gellir gwneud cais am dreuliau teithio drwy Athrofa Padarn Sant yn fisol neu’n 

chwarterol. 

 



3.  Llwybrau Academaidd 
 
Bydd costau Diwinyddiaeth ar gyfer Bywyd, sef y llwybr academaidd arferol, 
yn cael eu talu ar gyfer ymgeiswyr hyd nes iddynt gael eu 
hordeinio/trwyddedu. Mae’n bosibl y bydd costau llwybrau academaidd eraill y 
cytunwyd arnynt yn cael eu talu hefyd yn ystod yr hyfforddiant cychwynnol, 
drwy gytundeb y Deon ar gyfer Hyfforddiant Gweinidogol Cychwynnol a’r 
Cyfarwyddwr Gweithrediadau. Bydd Athrofa Padarn Sant yn talu darparwr yr 
astudiaethau’n uniongyrchol.  

 
Talu 
 
Bydd y grant yn cael ei dalu’n uniongyrchol i’ch cyfrif banc mewn 3 rhan fel a ganlyn: 
 
Dyddiad Talu Swm 

30 Medi £150 

31 Rhagfyr £150 

31 Mawrth £150 

 

Arian Ychwanegol 
 

Yn dibynnu ar eich amgylchiadau, mae’n bosibl y bydd gennych hawl i gael credydau 
treth. Ewch i https://www.gov.uk/browse/benefits/tax-credits i gael rhagor o 
wybodaeth. 
 
Mae’r Gronfa Ordinandiaid yn gronfa ymddiriedolaeth, sydd ar gael i ymgeiswyr 
amser llawn sy’n darparu arian ar gyfer:  
 
a) Caledi ac argyfyngau ar gyfer ordinandiaid; 
b) Ordinandiaid sy’n mynychu cynadleddau; a 
c) Ordinandiaid sydd ar leoliadau tramor. 
 
Os oes gennych angen sy’n dod o fewn un o’r categorïau uchod, siaradwch â’ch 

tiwtor. 
 

Gall hefyd fod cymorth allanol ar gael.  

• Mae’r Ymddiriedolaeth Cymorth i Glerigion(Clergy Support Trust) yn cynnig 

cyngor cyfrinachol, annibynnol ac yn cynnig grantiau cymorth i glerigion 

cymwys a’u cartref (gan gynnwys gwiriwr i weld os ydych yn gymwys): 

https://www.clergysupport.org.uk/financial-support-grants.  

• Mae Undeb Gredyd Churches Mutual yn darparu cyfrifon arbed arian a 

benthyciadau fforddiadwy (yn amodol arf od yn gymwys ac yn amodol ar 

gymeradwyaeth): https://www.churchesmutual.co.uk/  

 
 
Newidiadau mewn Amgylchiadau Personol 
 

https://www.clergysupport.org.uk/financial-support-grants
https://www.churchesmutual.co.uk/


Er gwybodaeth, os oes unrhyw newidiadau yn eich amgylchiadau personol yn ystod 
y flwyddyn academaidd, mae’n ofynnol i chi hysbysu’r Cyfarwyddwr Gweithrediadau 
o fewn 4 wythnos o unrhyw newid.  
 

 
 
 
 
 
 
 
 
 
 
 
 
 
 
 
 
 

 
 

Atodiad A 
Cyfradd Grantiau 2025-26 

 

Ymgeiswyr Amser Llawn  

Grant Hyfforddi £10,815 

Grant Plentyn £4,977 plentyn cyntaf 
£4,356 ail blentyn 
£3,733 ar gyfer pob plentyn dilynol 

Grant Llety:  

Costau Tai Uniongyrchol Cost morgais/rhent 

Costau Tai 
Anuniongyrchol 

 

 2 lofft £2,685 

 3 llofft £3,690 

 4+ llofft £4,808 

Trothwy Rhannu Costau £21,364 

Rhannu Costau Bydd 50% o bob £1 o incwm net gŵr/gwraig neu 
bartner sydd dros y trothwy rhannu costau yn cael ei 
dynnu oddi ar y Grantiau Plentyn a Thai wedi’u cyfuno.    
 

Grant Teithio Hyd at 10,000 milltir = 45c y filltir 
Dros 10,000 o filltiroedd = 25c y filltir 
Teithwyr ychwanegol = 5c y filltir fesul teithiwr 
ychwanegol 
Beiciau modur = 24c y filltir 
Beiciau = 20c y filltir 
Costau trafnidiaeth gyhoeddus 



 

Cap Grant £37,956 

 

Ymgeiswyr Rhan-amser 

 CYFRADDAU 2026-27 

Grant Hyfforddi Bydd £450 yn ogystal â chostau astudiaethau 
academaidd a gymeradwywyd yn cael eu talu yn 
ystod yr hyfforddiant 

Grant Teithio 
 

Hyd at 10,000 milltir = 45c y filltir 
Dros 10,000 o filltiroedd = 25c y filltir 
Teithwyr ychwanegol = 5c y filltir fesul teithiwr 
ychwanegol 
Beiciau modur = 24c y filltir 
Beiciau = 20c y filltir 
Costau trafnidiaeth gyhoeddus 

 

 

 

 

  



 

 

Atodiad B 

Rhestr Wirio Tystiolaeth 

 

Incwm 
 

Ticiwch y rhai a 

gynhwyswyd 

Cyflog Net** 
 

  

Pensiwn Net* 
 

  

Incwm Rhentu* 
 

  

Incwm Grant* 
 

  

Incwm Buddsoddiad* 
 

  

Llog Banc 
 

  

Cymorth Incwm (e.e. Asiantaeth 

Budd-daliadau) *   

Budd-dal Tai* 
 

  

Incwm Arall (nodwch y 

manylion)* 
 

  

  
  

  
  

* darparwch dystiolaeth ee P60   

** Net o Dreth ac 

Yswiriant Gwladol 
  

 

Gwariant 
 

Cyfriflenni Banc (3 mis) i ddarparu 

tystiolaeth o daliadau morgais neu 

rent neu gyfraniadau at gostau tai   

 


